
SCENA X.




MANIN e detti



Manin. Sciô Pippo, aoa l'é tempo de fâ vaì i mæ diritti...

Pip. Meschin de mi, sciâ me lasce andâ.

Nic. A l'é giûsto chì lê...

Manin. Scì, son giûsto chì mi... aoa n'ho ciû puïa che ti
me fasci violensa... ö sciô Falampi ö me saviä
difende.

Fal. Caa scignoa, sciâ se difende da voscià, mi no me ne
intrigo.

Manin. Comme, comme... sciâ dimentichieiva e so
promisse?

Fal. Comme voscià sciâ l'ha dimenticôu ö so decoro
andando a dormî in casa de sto scignor.

Manin. Ghe son andæta pe sottraìme ä tirannïa de mæ
fræ pe poeì effettuâ i nostri voti, e nostre speranze.

Fal. Mi no so ninte, sciâ doveiva stâ in casa so... sciâ s'é
compromissa, aoa sciâ se pigge ö sciô Pippo.

Manin. Ah ingrato! traditô... Ah, sciô Pippo... sciâ me
têgne, me ven mâ (s'abbandona nelle braccia di Pippo).

Pip. Questo ö l'é ûn trattâ da poco de bon (a Falampi, sostenendo Manin).

Nic. Lê ö deve piggiâ mæ figgia... sciâ l'é voscià che
sciâ deve piggiâ mæ soêu... e son bon a obbligâghelo,
e se no basta, gh'é di tribunali.

